Cnoi Cil

Cnoi Cil 16   
Addewidion - Cael help gan rywun galluog

Ydych chi wedi gorfod gwneud penderfyniad anodd yn ddiweddar?  Am eich gwaith neu eich dewis o gyrsiau?  Penderfyniad ynglŷn â'ch dyfodol? Penderfyniad anodd mewn sefyllfa a allai effeithio ar eraill?

Byddai eich ffrindiau wedi eich helpu ond doedden nhw ddim yn gallu. Fyddech chi wedi hoffi tasai rhywun wedi gallu eich helpu?  Siŵr o fod.

Yr unig berson a allai eich helpu mewn gwirionedd fyddai person sy'n gwybod popeth amdanoch.  Person sy’n gallu gweld beth fyddai canlyniadau’r hyn fyddech chi'n penderfynu ei wneud. Ydych chi'n nabod person fel yna?

Mae'r Person Perffaith rydyn ni wedi bod yn meddwl amdano yn gwybod popeth amdanoch ac yn eich deall, achos fe sy wedi eich creu chi.  Am ei fod yn berffaith, ac am fod amser ddim yn effeithio arno, mae e'n gwybod beth fydd yn digwydd i chi.  Mae e'n dymuno'r gorau i chi bob amser, ac mae e'n gallu eich helpu achos does dim cyfyngiadau (limitations) arno fe fel sy arnon ni.

Mae e'n dweud yn ei lyfr ei fod yn hollalluog, hynny yw mae'n gallu gwneud popeth.  Yn fwy na hynny, mae'n dweud ei fod yn fodlon ein helpu ni, dim ond i ni ofyn iddo.  

Gwrandewch: 
“Dw i’n caru’r rhai sy’n fy ngharu i,

ac mae’r rhai sy’n chwilio amdano i yn fy nghael.”

 







(Diarhebion 8:17)

Beth am ofyn iddo'ch helpu chi heddiw?

Gweddïwn

Arglwydd, helpa ni i gofio amdanat ti wrth i ni wneud penderfyniadau.

[image: image1.png]beibl.net



Bethan Teify

